
Пăртас сали чиркӳллĕрен

Кунта Турри çывăхарах.

Ваттийĕсем чĕреллĕрен

Пурнăçĕсем çырлаллăрах.

Эп çакă çӳллĕ вырăнта

Автан пек кăшкăрса çуралнă,

Çавра тӳпе пек хуранта

Сар вырăс пупĕ çупăрланă.

Шăплат пахчи шăпчăклăран

Улмийĕсем юрăллăрах.

Каччийĕсем шанчăклăран

Пикийĕсем юратарах...

Ача чухне эп ку çĕрте

Çурла, лаша тытса ĕшеннĕ.

Хам ят тухсассăн, çак хирте

Чи хӳхĕм хĕр мана иленнĕ.

Ыхра тĕнчи сăваплăран

Кунта ĕнчи яваплăрах.

Вăрман хĕрри шасарлăран

Вĕттийĕсем масаллăрах.

Çак аслă, чаплă хутлăхра

Пĕрремĕш сăввăм илтĕнетчĕ.

Халь эпĕ çитĕннĕ йăхра

Çӳрет чăвашăн президенчĕ.

Пăртас, Шăплат, мал ял Ыхра

Çурлаллăрах, çырлаллăрах,

Ыхраллăрах. Çулне кура

Пăшаллăрах, патшаллăрах...

  